
 

 
 Bruno Häner                      E Jodler 
f, f      (B-Dur)     (1 st. Jodel) 
 
E Jodler? Jo, das möchte i sy: 
möcht jutze über d’Heimat y und 
alles, was a Läbesfreud mir 
s’Schicksal het in d’Wiege gleit. 
Verschänke a die armi  Wält, wo 
nüt me kennt, als Guet und Gäld. 
Verschänke a die armi Wält ......... 
 
E Jodler? Jo, das möchte i sy:  
mit liebe Fründe zäme sy. Die 
wüsse nüt vo Herrestolz, e jede 
isch vo glichem Holz. Und singe 
söll, wär singe cha, e rächte Jutz, 
chasch Freud dra ha. Und singe 
söll wer singe cha, e rächte ........ 
 
E Jodler? Jo, das möchte i sy: 
mach s’Härz parat, e Freud will 
dry! Chasch s’Danke, s’Jutze nüm 
verha vor Freud , e so ne Heimat 
z’ha, Doch mues e Jutz vo Härze 
cho, denn macht er andri Mönsche 
froh. Doch mues e Jutz vo Härze 
cho, denn macht er andri ........... 
 
   


